
Yusupov Sardorbek Baxodirovich - yuridik fanlar
doktori, professor, Toshkent davlat yuridik

markazi;

doktori, professor

tillari universiteti;

psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

doktori, dotsent, O‘zbekiston milliy universiteti
kafedra mudiri.

Abstract. This article analyzes the relationship between empirical and theoretical levels of scientific knowledge,

Annotatsiya. Ushbu maqolada ilmiy bilishning empirik va nazariy darajalari o‘rtasidagi munosabatlar, ularni
ajratish mezonlari hamda ushbu ikki daraja o‘rtasidagi chegaralarning nisbiy va o‘zgaruvchan xususiyati tahlil
qilinadi. Turli falsafiy ogimlar, aynigsa postpozitivizm, gnoseologik va metodologik yondashuvlar asosida empirik
va nazariy bilishning farqglari, o‘zaro bog‘ligligi va ilmiy tafakkurdagi o‘rni chuqur o‘rganiladi. Maqola doirasida
bilish darajalari obyekt, metod, til, tushuncha va tafakkur shakllari asosida ajratiladi hamda ularning birligi va
garama-qarshiligi ilmiy bilish jarayonining tarkibiy qismi sifatida qaraladi. Mazkur tadqiqot ilmiy bilim tuzilmasi,
nazariy tushunchalarning shakllanishi va empirik ma’lumotlar asosida ilmiy nazariyalarni qurish mexanizmlarini
anglashga yordam beradi.

Kalit so‘zlar: ilmiy bilish, empirik daraja, nazariy daraja, gnoseologiya, metodologiya, mantiq, tafakkur, bilim
mezonlari, eksperiment, kuzatish, ideallashtirish, bilim tushunchasi, bilish jarayoni, nazariy termin, empirik
termin.

[Imiy bilish doirasiga, shu jumladan ijtimoiy jarayonlarni bilishning empirik va nazariy
jihatlarining o‘zaro munosabatiga taallugli masalalarga ular o‘rtasidagi chegarani, ya’ni ularni
bir-birlaridan farqlash mezonlarini aniqlash haqidagi masala ham kiradi. Mavjud ilmiy
adabiyotlarda ushbu masalada har xil nuqtai nazarlar bildirilgan. Ba’zi mualliflar bilish
darajalari bilimlarni hosil gilish usullari bo‘yicha farqlanishini ta’kidlaydilar. Boshqalari ularda
sxemalashtirish va ideallashtirishning turli usullarini ko‘radilar. Bilishning ikki darajasini
ajratish va ularning o‘zaro munosabati muammosiga doir nuqtai nazarlarning ko‘pligi bu

muammoning dolzarbligi va murakkabligidan dalolat beradi. Buning ustiga, fan rivojlanishi
bilan empirik va nazariy darajalar o‘rtasidagi chegaralar doimiy ravishda o‘zgarib turadi,
chunki ushbu chegaralar nisbiy bo‘lib, ko‘p jihatdan bilish jarayonining dialektik rivojlanishiga
bog'lig. Bilish jarayonining o‘zi rivojlangani sayin empirik jihat nazariy jihatga o‘tadi, fanning
bir bosqichida nazariy deb hisoblangan masala boshqa, yuqoriroq bosqichida empirik vositalar
yordamida bilsa bo‘ladigan muammo hisoblanadi[1; 92-101].

Tadqiqotchilar, ayniqsa, tabiatshunoslar orasida aynan amaliy ahamiyatga molik ilmiy
bilish yetarli darajada yuqori nazariy maqomga egalik ko‘rsatkichi bo‘ladi degan fikr chuqur
ildiz otgan[2; 560]. Garchi bunday baho nazariy bilimni yanada takomillashtirishni taqozo etsa
ham, biroq uning yo‘nalishlari va magqsadlarini talqin etishning nazariy mohiyatini
tushunishning boshqa turiga tayanuvchi baholardan kelib chiqadigan talginlardan keskin farq
qiladi.

Nazariy bilim mohiyatini tushunishning mazkur turining asosini uning empirik,
tajribaviy-eksperimental bilimga bo‘lgan munosabati tashkil qgiladi. Ilmiy bilimning nazariy
maqomini aniglash jarayonida ushbu munosabatlarning namoyon bo‘lish shakllari va jihatlari
kop va xilma-xildir. «<Empirik bilimning mohiyatini ko‘rib chiqish va uni nazariy jihat bilan
giyoslash (jumladan, o‘zaro qarama-qarshi qo‘yish) gnoseologiya, metodologiya va fan
mantig‘ining ko‘plab muhim masalalari bilan bevosita bog‘liq bo‘lib, ularga, masalan, ilmiy bilim
hosil qilish, gipotezalarni tekshirish, ilmiy nazariyalarning tuzilishi, ideallashtirish,
tiplashtirish, tushuntirishlarning tabiatini aniqlash masalalari kiradi»[3; 49].

Faylasuflar tomonidan empirik va nazariy darajalar munosabatini ilmiy bilishning ikki
xil tavsifi dixotomiyasidagi asosiy kalit sifatida mantigiy-gnoseologik va metodologik
anglashlari empirik va nazariy darajalar namoyon bo‘ladigan shakllarning ko‘pligini aniqlashga
imkon berdi. Bular ilmiy bilish darajalari va tafakkur darajalari, bilish faoliyati darajalari yoki
fanning tarixiy bosqichlaridir. Ilmiy bilishning empirik va nazariy darajalari o‘rtasidagi
munosabatlarining har bir shakli uchun o'z mezonlari ishlab chiqilgan[1; 92-101]. Bu
mezonlardan barcha bilimlar majmuini bilishning hodisadan mohiyatga tomon
harakatlanishidagi ichki mexanizmlarni o‘rganishning zaruriy bosqichi sifatida empirik va
nazariy tarkibiy qismlarga ajratish, bilimning tadqiq etilayotgan tuzilishidagi ayrim
elementlarni ifodalash va darajalash uchun foydalaniladi.

Falsafaga oid adabiyotlarda mezonlar sifatida quyidagilar keltiriladi:

1) bilimda aks etadigan alogalarning turlari;

2) obyektni kuzatish mumkinligi;

3) o‘rganilayotgan obyektning xususiyati;

4) o'‘rganilayotgan obyektning tuzilishi, tarkibi;

5) sezgi va tafakkurning o‘zaro munosabatiga xos xususiyatlar;
6) bilimning haqiqatligini aniglash usulj;

7) bilim olish metodi va boshgalar.

[lmiy bilishning empirik va nazariy darajalarini bir-biridan ajratish asoslari va
mezonlari shunchalik ko‘p bo‘lgan sharoitda ularni aniglash va ta'riflash jarayonida
giyinchiliklar mavjudligidan hayratlanmasa ham bo‘ladi.

Zamonaviy falsafada, aynigsa postpozitivizm ta’limotiga asoslangan metodologiyada
empirik va nazariy darajalarni bilimning bir-birini istisno etuvchi qarama-qarshi turlari deb
hisoblash gabul qilingan[4; 410]. Biroq bilimning ushbu ikki turi o‘rtasidagi farqni aniqlash

mezonini tanlash haqida soz ketganida ham kelishmovchiliklar yuzaga keladi. Masalan,
empirik va nazariy darajalar o‘rtasidagi farq bilish faoliyatining ikki yo‘nalishi bilan bogliq,
degan fikrlarni ham uchratish mumkin. Empirik va nazariy darajalarni farglash mezonlari
bilimning tegishli turlari tayanadigan bazisdagi farqlarda ko‘rinadi: empirik bilim bevosita
tajribaga, nazariy bilim esa - tafakkur vositalariga tayanadi.

Bilishning empirik va nazariy darajalarini farqlash asoslarini va mezonlarini aniqlashda
empirik bilimning tuzilishi uning ekstensiv ekanligi, hamda ma’lumotlar va ularning sistemalari
o‘rtasida iyerarxik aloqa yo‘qligi bilan izohladi.

Sho‘rolar davri falsafasida ilmiy bilishda empirik va nazariy darajalar o‘zaro
munosabatining ayrim jihatlari talqin gilingan. Masalan, ba’zi ilmiy izlanishlarda ilmiy nazariya
tarkibidagi nazariy va empirik atamalarning o‘zaro aloqalari va farqlarining mantiqiy-
metodologik asoslarini tadqiq etishga formal-mantiqiy yondashuv qo‘llanilgan. Mualliflar
asosiy (bazisli) tilni tashkil qiladigan va ma’nolari tabiiy anglashiladigan atamalarni empirik
atamalar deb, asosiy tilga mansub bo‘lmagan barcha qolgan atamalarni esa nazariy atamalar
deb hisoblaydilar[5; 34].

Shu asosda quyidagilarni ajratish mumkin:

1) nazariy atamalarga ega bo‘lmagan gaplar;

2) nazariy atamalarga ega bo‘lgan gaplar.

Ta’kidlash lozimki, faktlarga oid gaplarni nomologik hukmlardan ajratish gaplarni ular
qaysi atamalarda ifodalanganligiga qarab ajratishga mos keladi. Nazariy atamalarga asoslangan
kuzatuv, eksperiment yoki faktlarga oid gaplar, shu bilan birga, nazariy atamalarsiz ifodalangan
nomologik hukmlar ham bo‘lishi mumkin. Biroq, garchi empirik obyektlar bilan amalga
oshiriladigan harakatlar so‘zlar bilan amalga oshiriladigan harakatlar bo‘lmasa-da, biroq ular
muayyan jihatdan aniq gqayd etilgan va obyektlar bilan bo‘ladigan harakatlarga mos kelishi
mumkKin.

Bu mavzuga doir ilmiy ishlarda nazariy va empirik darajalarning nisbati muammosini
formal mantiq nuqtai nazaridan tahlil qilish fagat mantiqiy pozitivizmga[4; 410] xos
bo‘lmasdan, balki ilmiy dialektik bilish nazariyasiga ham tola mos kelishi yaxshi
ko‘rsatilgan[6; 126-127].

Bilimning empirik va nazariy darajalarini «empirik talqin» tushunchasi yordamida
formal-mantiqiy vositalar bilan ajratishning boshqa dalillari ham bo‘lishi mumkin.

Odatda, kuzatish atamalari bevosita empirik talginga egaligi, nazariy atamalar esa
bunday talginga ega emasligi e’tirof etiladi. Bizningcha esa, ular kuzatuv atamalari bilan bog'liq
darajadagina empirik talqinga egadirlar.

Aytish joizki, «kuzatish» yoki «eksperiment» atamalariga alohida-alohida yondashish
to‘g'ri emas. Chunki qanday atamalar mavjudligini hisobga olishgina emas, balki hukmlar
ifodalanadigan butun mantiqiy tizimni inobatga olish ham muhim. Ko‘pincha nazariy
atamalarga tushadigan butun og‘irlikni mantiqiy vositalarga ko‘chirishimiz mumkin bo‘ladi.
Ba’zi bir nazariy atamalarning kvantorlari juda murakkab tarzda chatishib ketganligi tufayli
ularni «kuzatish» yoki «eksperiment» atamalari orqali ifodalay olmaymiz. Masalaning bu jihati
ko‘pincha metodologiyada inobatga olinmaydi. Ko‘p hollarda kuzatish atamalari orqali nafagat
kuzatish yoki eksperimentning dastlabki atamalari, balki ular orqali aniq ta’riflanadigan barcha
atamalar nazarda tutiladi. Bizningcha, bu fikr shubhali. Chunki hal giluvchi ibora (formula) juda

murakkab shaklda bo‘lishi mumkin. Agar mantiq yetarlicha boy bo‘lsa, butun og'irlik
mantiqning o‘ziga tushishi mumkin.

[Imiy tushunchalar muhokama qilinganida odatda ularning biz kundalik hayotimizda
ishlatadigan tushunchalaridan keskin farq qilishi ta’kidlanadi. Shubhasiz, bu farglar juda jiddiy,
biroq maxsus fanlarning rivojlanish tarixini kuzatadigan bo‘lsak, ularning genetik manbai
kundalik tajriba va tabiiy til ekanligi ma’lum bo‘ladi. Nisbatan keng falsafiy qarashga ega bo‘lgan
olimlar bunday alogani inkor etmaganlar. Shu o‘rinda A. Eynshteynning qarashlari giziqarlidir:
«Butun fan kundalik tafakkurni takomillashtirishdan boshqa narsa emas»[7; 200].

Lui de Brol tasavvurlarimizni kundalik hayotiy tajribamizdan ilhomlanib hosil
qilishimizni ta’kidlagan edi. Biz odatda muayyan tushunchalarni hosil qilamiz, so‘ngra
soddalashtirish va mavhumlashtirish orqali ayrim sodda manzaralar, aniq tushunchalarni
o‘ylab topamiz, nihoyat ulardan hodisalarni izohlashda foydalanishga urinamiz[8; 186].

Bizningcha, ilmiy bilishning empirik va nazariy darajalari o‘rtasidagi muhim farqlar
obyekt, faoliyat usullari, uning natijalarini qayta ishlash va ularni tushunchalar shaklida
ifodalash usullarida eng aniq namoyon bo‘ladi. Uning doirasida empirik va nazariy darajalarni
giyoslash bilim rivojlanishining manbai bo‘lmish ularning birligi va ziddiyatlariga xos bo‘lgan
xususiyatlarda ko‘rish imkonini beradi. Masalan, empirik faoliyat - real obyektga, nazariy
faoliyat esa ideal obyektga qaratilgan bo‘ladi. Empirik bilish amaliyot bilan bevosita alogasini
saqlab qoladi, nazariy bilish esa u bilan bilvosita bogliq. Nazariy darajada yuksak
ideallashtirish, formallashtirish, turli xil mavhumlashtirish turlarini ajratish mavjud bo‘lib, ular
empirik tafakkurga xos emas.

Empirik va nazariy darajalarning asosiy farqglari obyektda ham namoyon bo‘ladi, ya'ni
empirik va nazariy darajalarni tahlil qilishda obyektning xususiyatini inobatga olish zarur. Bu
hol bilish darajalarining umumiy va muhim jihatlarini aniglashtirishgagina emas, balki ular
asosida turli fanlarda empirik va nazariy darajalarning o‘ziga xos xususiyatlarini oqilona
tushuntirishga ham imkon beradi. [lmiy bilim elementlarini tahlil qilish metodologiyasiga asos
qilib olingan bunday o‘zaro ta’sir bilish nazariyasining rivojlanib borayotgan kategoriyalari
sifatida empirik va nazariy darajalarga muayyan qarashni shakllantiradi. Ushbu holda empirik
va nazariy darajalar munosabatlari obyektning xususiyati, ya’'ni fanlarni empirik va nazariy
fanlarga ajratish bilan cheklanadi. Bu hol ilmiy bilishning ushbu ikki darajasi o‘rtasidagi
chegaraning o‘zgaruvchanligi va nisbiyligidan dalolat beradi.

Empirik va nazariy darajalarga tafakkur darajalari sifatida qaraydigan metodologik
yo‘nalish ham mavjud bo‘lib, unda empirik va nazariy darajalar o‘rtasidagi chegaralarning
mutlaqligi birinchi o‘ringa chiqadi. Bu konsepsiya bilish darajalarini hosil bo‘ladigan
tushunchalarning mantiqiy tuzilishidagi farqlarga asoslanadi.

Yuqorida keltirilgan konsepsiyalarni o‘zaro to‘ldirish, birlashtirish zarur, chunki
ikkinchi konsepsiya u yoki bu aniq fanning bilish obyektiga xos bo‘lgan xususiyat tafakkurning
empirik va nazariy darajalari mazmuniga qanday ta’sir etishi haqidagi masalani ko‘rmaydi,
aksincha, bilishning mazkur darajalari nisbiyligini inobatga olmaydi. Ushbu konsepsiyalarning
sintezi «empirik» va «nazariy» bilish kategoriyalarini rivojlanishda ko‘rish imkonini beradi va
bu bilan ularning bilish jarayonidagi metodologik ahamiyatini oshiradi.

Hozirgi vaqtda nazariya haqidagi ta'limotlar keng rivoj topmoqda. Masalan, endilikda
predmet va hodisalarni majmualar (sistemalar) nazariyasidan foydalanib tahlil qilish lozimligi
ta’kidlanmoqda. «Majmualar nazariyasiga to‘liq asoslanuvchi biologiya, ximiya, oliy

matematika, kibernetika, kosmologiya, kosmonavtika, robototexnika kabi ilm-fan tarmoqlari
mavjud. Majmualar nazariyasidan dunyoni anglash usuli sifatida foydalanuvchi fanlar kundan-
kunga ortib bormoqda. Shu kunga kelib, muayyan fanning taraqqiy etganligi va har bir olimning
yetuklik darajasi ularning majmualar nazariyasidan naqadar unumli foydalana olishi bilan
belgilanmoqda»[9; 28].

Bizning fikrimizcha, empirik bilim shunday bilimki, uni tekshirish va aniglash chog‘ida
kuzatish va eksperiment ma’lumotlaridan bevosita foydalanish, binobarin, bunday bilimning
mazmunini kuzatiladigan narsalar va munosabatlarga taallugli atamalar orqali bevosita
ifodalash mumkin bo‘ladi. Nazariy bilim esa - shunday bilimki, uning haqiqatligini tekshirishni
kuzatiladigan narsalar va munosabatlarga doir atamalar orqali bevosita ifodalab bo‘lmaydi.
Bunday bilimning haqiqiyligini bevosita kuzatish va eksperiment yordamida tekshirib
bo‘lmaydi, binobarin uning mazmuni bevosita hissiy bilim aniglay olmaydi.

[Imiy tushunchalar bevosita tajriba orqali olinishi mumkin bo‘lmagan mazmunga ega
bo‘ladi. Ularda kuzatib bo‘lmaydigan, idrok etilmaydigan belgilar bo‘ladi. Ular obyektning
mohiyatini ifodalaydi. [lmiy tushunchalarda obyektning ichki mohiyati, xossalari, tuzilishiga
xos ichki aloqalar o'z ifodasini topadi. Biroq ayni vaqtda ular ushbu tuzilishga ega bo‘lgan
obyektlarning ba’zi bir empirik xususiyatlarini ham aks ettiradi. Empirik va nazariy bilimlarni
«kuzatish mumkinligi» belgisi bo‘yicha ajratish yetarli emas. Bu avvalo kuzatish belgisining
empirik darajaga nisbatan qo‘llanilishi bilan bog‘liq. Xo‘sh, bu holda empirik tadqiqot yoki
empirik daraja hali nazariy jihatdan yetarli tushuntirilmagan va tahlil gilinmagan, biroq,
albatta, tabiatshunoslik fanlarida empirik tadqiq etiladigan va kuzatish yoki laboratoriya
eksperimenti yordamida qayd etiladigan obyektlarni ifodalashga imkon beradigan atamalar
ifodalanadigan ma’nodagi «kuzatiladigan» bo‘lmaydi. Masalan, ijtimoiy-gumanitar bilimlar
o‘zining tavsiflovchi, empirik darajasida doimo kundalik ong qayd etgan ijtimoiy hodisalar bilan
ish ko‘radi. Ushbu ma'noda bu hodisalar aslo «nazariy olam»ga kirmaydi, biroq ularga nisbatan
«kuzatish mumkinligi» atamasini qo‘llab bo‘lmaydi.

Yuqorida keltirilgan misoldan ko‘rinib turganidek, tadqiqotchilar bilimning empirik va
nazariy darajalari chegarasini hamda ularni farqlash mezonlarini ushbu muammoning bir yoki
bir qancha jihatlarini ajratib ko‘rsatish orqali aniglashga harakat gilmoqdalar. Bu esa ular o'z
tadqiqotlarini muammoni to‘liq har tomonlama gamrab olishning qiyinligi sababli bila turib,
cheklayotganliklaridan dalolat beradi. Ammo bu mazkur muammoni bunday vositalar bilan hal
qilishning iloji yo‘qligi haqidagi fikrga olib keladi. Aftidan, shakllangan yondashuvlarga qarama-
qarshi ravishda tadqiqotning umumiy yo‘nalishi nazariy va empirik daraja muammosini bilish
faoliyatining xususiyati bilan bogliq muammo sifatida (gnoseologik, kategorial-mazmuniy,
metodologik va mantiqqa xos har xil jihatlarni qamrab oluvchi) kompleks o‘rganishdan iborat
bo‘lishi kerak.

[Imiy bilishning empirik darajasida, albatta, fikrlash faoliyati ham amalga oshiriladi.
Uning yordamida empirik ma’lumotlar umumlashtiriladi, obyektiv vogelikning har qanday
xususiyatlari emas, balki tadqiqot maqgsadidan kelib chigib tanlab olingan xususiyatlari aks
ettiriladi. Aks ettirish esa ko‘zgudagidek, ya’'ni izomorf tarzda bo‘lmaydi. Aks ettirish chog‘ida
ushbu xususiyatlar fikran tartibga solinadi, tasniflanadi, alohida belgilari va qoidalari bo‘yicha
umumlashtiriladi va tavsiflanadi. Bunda ilmiy bilishning analiz va sintez, induksiya va
deduksiya, qiyoslash, analogiya, umumlashtirish, tasniflash kabi usullaridan keng foydalaniladi.
Ta’kidlash zarurki, eksperiment darajasidayoq nazariy tafakkur amal qiladi, zero tadqiqotchi

eksperiment o‘tkazayotganida muayyan nazariy bilimlar, g‘oyalarga tayanadi, ulardan ilgari
surayotgan gipotezasining ishonchliligini tekshirishda foydalanadi.

Biroq, yuqorida aytilganlar bilishning empirik darajasida fikriy faoliyatning mavjudligi
miqdor va sifat jihatidan bilishning nazariy darajasidagi bilish jarayonlaridagi fikrlash faoliyati
va qayta ishlashning mavjudligiga teng, degan ma’noni bildirmaydi.

Aftidan, empirik va nazariy darajalar o‘rtasidagi farq birining tadqiqot obyektlari bilan
bevosita alogada ekanligi, boshqasining esa empirik faktlarni umumlashtirish,
chuqurlashtirish, izohlashdan iboratligi va hodisalarga doir hissiy ma’lumotlar majmuidan
iborat emasligidagina emas. Bu farq ular o‘rtasida o‘rganilayotgan obyektni tafakkur orqali
o‘zlashtirishning o‘ziga xos xususiyatida ham mavjudligidadir[10; 33-48].

